
HORDHAC KU SAABSAN MASHRUUCA

Wajiga labaad ee Mashruuca Horumarinta Kaabayaasha Magaalooyinka Soomaaliya (SURP II) ayaa laga fulinayaa lix-da (6) magaalo ee kala ah: Baydhabo, Garoowe, Kismaayo, Beledweyne, Dhuusamareeb, iyo Muqdisho, kuwaasi oo loo gartay in laga sameeyo howlo lagu hagaajinayo kaabayaasha dalka.  SURP II II ayaa loo hayaa miisaaniyad dhan 153.5 milyan oo Dollar, waxayna ujeedadeedu tahay in lagu xoojiyo soo kabashada magaalooyinka ayada oo (i) Dowladaha Hoose ee magaalooyinkan la siinayo taageero la xidhiidhta sare u qaadista xirfadaha iyo xoojinta nidaamyada dawladda ee heer Degmo, (ii) Maalgelinta kaabayaasha magaalooyinka ee mudnaanta leh, (iii) Abuurista fursado dakhli oo muddada-gaaban ah, fursadahaas oo la siinayo dadka nugul, sida haweenka, saboolka ku nool magaalada, barakacayaasha, iyo (iv) Xoojinta hay'adaha Dowladda ee heer degmo.

Ujeedada Qorshahan Maareynta Deegaanka iyo Bulshada (ESMP) waa in la ogaado, la maareeyo, lana kormeero khataraha togan iyo kuwa taban ee arrimaha deegaanka iyo bulsheed ee la xidhiidha mashruuc-hoosaadyada deg-degga ah ee laga hirgalaniyo dawladda hoose ee Muqdisho, kuwaas oo kala ah:

a) Dhismaha Waddada Caymiska (B15-230m): Arrinkan ayaa la xidhiidha hagaajintan waddada iyada oo la isticmaalayo Interloog dhumucdiisu gaarsiisan tahay 80mm, oo ay dhinac socoto hagaajinta biyo mareenka waddada. Kahor inta aan waddada la dhigin Interloogga, waxaa lagu shubayaa/labeeleynayaa carro dhummucdeedu ay gaarsiinsan tahay 50mm.Waddadani waxay ku taallaa xaafad ay dad badan ku nool yihiin ee degmada Shangani ee magaalada Muqdisho, waxaana dherer ahaan uu cabirkeedu yahay 230m. Dhismaha waddadan wax saameyn ah kuma yeelan doono bulshada deegaanka, mana jiri doonaan dad laga rarayo waddada la dhisayo una baahnaan doono dib u dejin.  

b) Fidinta Biyo-mareenka Wadada Tabeelaha Jaceylka (B20-255m): Arrinkan ayaa la xidhiidha dhismaha biyo mareen cusub oo uu cabirkiisu gaarsiisan yahay 255m, waxaana biya-mareenkan si sahlan uu u qaadi doonaa biyaha roobabka isagoo gaarsiinaya biyo qabadka ama warta biyaha ee Boondheere, waxayna tani xallin doontaa dhibaatada biyaha fadhiista waddooyinka degmada Boondheere ee magaalada Muqdisho.

c) Qodista afar Biyo-qabad (Waro) oo kala ah (Boondheere, Hilac, Xamar Weyne, iyo 15 May): Arrinkan ayaa la xidhiidha in biyaha wasaqda ah laga saaro biyo-qabadyada/waraha, kadibna la nadiifiyo ayadoo la adeegsanayo booyado. tani waxa ay ku lug yeelan doontaa in biyaha laga saaro balliyada lagu hayo, iyada oo laga soo saarayo biyaha fadhiistay barkadaha biyaha iyo in lagu shubo booyadaha, ka dibna lagu nadiifiyo afarta barkadood. intaa ka dib, waxaa waraha/biyo-qabadyada loo dhisi doonaa xakame ama shabaq biro ka sameysan si looga hortago in warta ay u soo gudubto wasakhda iyo kiimikooyinka kale ee gaari karo biyaha dhulka hoose. 

d) Dhismaha xafiiska Unugga Hirgalinta Mashruuuca (UHM): Arrinkan ayaa la xidhiidha dhismaha cusub ee xafiiska shaqaalaha UHM, kaas oo laga dhisi doono gudaha xarunta maamulka Gobolka Banaadir. Dhulka laga dhisayo xafiiska, waxaa iska leh maamulka Gobolka Banaadir, sidaas darteed ma jiraan arrimo la xiriiro dib-u-dejin loo sameynayo dadka mashruuca uu saameynayo

KHATARAHA IYO SAAMAYNTA SUURTAGALKA AH EE DEEGAANKA IYO BULSHADA


Saamaynta deegaanka iyo bulshada ee togan iyo kuwa togan waxaa lagu ogaaday baadhis mashruuc-hoosaadyada, la macaamilka daneeyayaasha iyo waayo-aragnimada la helay intii lagu jiray hirgelinta SURP I ee Muqdisho. Faa'iidooyinka deegaanka iyo bulsho ee togan (Wanaagsan) ee laga filayo hirgelinta afarta mashruuc-hoosaad ee Muqdisho laga fullinayo waxaa ka mid ah:

Saamaynta Deegaanka ee Wanaagsan: Saameynta wanaagsan ee arrimaha deegaanka ee mashruucan ka dhalan karo waxaa kamid ah:.

· Tayada hawada oo hagaagta sababtoo ah ciriiriga waddooyinka oo yaraada, Isticmaalka shidaalka ee gaadiidka oo yaraada, iyo boorka iyo carada waddada oo yaraata kadib marka waddada la dhiso loona sameeyo biyo-mareen.
· Shilalka gaadiidka oo yaraada sababo la xiriira waddada oo la hagaajiyay.
· bedqabka dadka ku lugaynaya hareeraha waddada oo koradha sababo la xiriira waddada oo la hagaajiyay islamarkaana loo yeelay nalalka cad-ceedda ku shaqeeyo.
· Saameya daadadka ee wadooyinka oo yaraada taaso ka dhalaneeysa biyo-mareenada oo la hagaajiyay
· Biyo-mareenada sagxadda hoostooda ah ayaa ka hortagaya ama yareynaya quruuruxa biyaha soo raaca iyo walxaha kale ee Kimikada ah.
· Marka biyaha soo gala warta laga nadiifyaya wasakhda ay, habka bulaacaduhu wuxuu u shaqeeyaa sidii shaashad ka ilaalinaysa biyaha sagxadda dhulka iyo kaydka biyaha dhulka hoostiisa ee isla aagga si looga hortago wasakhowga, taas oo faa'iido muhiim ah u ah magaalo xeebeed sida Muqdisho oo kale oo dadka deggan ay si aad ah ugu tiirsan yihiin kheyraadka biyaha dhulka hoostiisa ah.
· Ku-qurxinta waraha/meelaha biyaha fadhiyaan ee cawska, geedaha ama dhirta qoyan waxay xaqiijin kartaa bilicda deegaanka.

Saameynta Bulsho ee Wanaagsan: 

·  Bulshada oo fursad u hesha inay isticmaalan dugsiyada, xarumaha caafimaadka iyo goobaha kale ee lagu bixiyo adeegyada bulshada iyo korukac wanaagsan oo kuyimaada hab-nololeedka dadka.
· Cudurada ka dhasha biyaha oo yaraada taas oo imaaneysa kadib marka biyaha fadhiyo waraha la qaado islamarkaana la hagaajiyo biyo-mareenada.
· amniga iyo badqabka dadka oo hagaaga taasi oo imaaneysa marka dayactir lagu sameeyo mirshibiyeedka, lana geliyo nalalaka cad-ceeda ku shaqeeyo.
· Saamaynta dhaqaale, hab-nololeedka dadka, iyo ganacsiyada oo wanaagsanaada kadib marka la helo waddooyin wanaagsan iyo nabad-gelyo.
· Fursadaha shaqada ee bulshada oo kor ukaca kuyimaada maadama dib u dhis lagu sameynayo kaabayashaa maxaliga.
· Kor-u-qaadista dhaqaalaha magaalada Muqdisho maadaama agabka dhismuha laga iibsan doono ganacsatada magaalada, taasoo gacan ka geysanaysa kobcinta dhaqaalaha ganacsatada qalabka dhismaha, gaadiidleyda, iyo beyc-mushtarka kale ee agabyo kala duwan laga iibsanayo.
· Qarashka dayactirka gaadiidka oo yaraada, sababo la xiriira waddooyinka oo la hagaajiyay.
· Billicda magaalada oo hagaagta.
· Ka hortagga in waraha/meelaha biyo fadhiistaan lagu quuso/tiimbado, maadaama aysan leheyn xeyndaab.


SAAMEYNTA TABAN (XUN) EE DEEGAANKA & BULSHADA EE SUUURA GALKA AH  

Sababo la xiriira dabeecadda iyo xiddiga maalgelinta mashruuc-hoosaadyada deg-degga ah ee Muqdisho SURP II ee dib-u-habaynta kaabayaasha jira, saamaynta deegaanka iyo sidoo kale bulshada waxay ahaan doontaa mid yar, kuna eg inta dhismaha lagu jiro, islamarkaana ku koobnaan doonta aagga dhismaha iyo goobaha ku hareereysan. Si kastaba ha ahaatee, qaadista biyaha wasakheysan ee warta iyo qashinka waxay sare u qaadi doonaan khataraha iyo saamaynta gaari karta meelo ka baxsan goobta dhismaha. Khatarta deegaanka iyo bulsheed ee la saadaalinayo iyo saamaynta ayaa si faahfaahsan loogu falanqeeyay shaxda hoose. 

KHATARAHA IYO SAAMAYNTA DEEGAANKA IYO BULSHADA

Saamaynta xun waa laga hortagi doonaa ama waa la yareyn doonaa iyadoo la raacayo nidaamyada hawlgalka caadiga ah iyo hab-dhaqannada maaraynta dhismaha wanaagsan. Qaar ka mid ah tallaabooyinka gaarka ah ee la adeegsanayo si wax looga qabto khataraha bulshada waxaa ka mid ah in la qaado tillaabooyin lagu yaraynayo khatarta GBV (sida taabashada shaqaalaha maxalliga ah, adeegsiga xeerka anshaxa, la-shaqeynta maamulka deegaanka iyo kooxaha u dooda arrimahaa la xiriira GBV); Shaxda hoose waxa ay soo bandhigaysaa qaar ka mid ah khataraha ugu waaweyn ee ka iman kara deegaanka iyo bulshada iyo saamaynta ay ku yeelan karaan mashruuc-hoosaadka SURP II ee Muqdisho, iyo sidoo kale  tallaabooyinka lagu yaraynayo saameyntan  ee la hirgelinayo. Unugga fullinta mashruuca (PIU) waxay la socon doonaan oo ay ka warbixin doonaan hirgelinta tallaabooyinkan lagu yareynayo saameynta mashruuca iyadoo loo marayo hababka kormeerka gudaha iyo dibadda.

	Saameynta Toga nee imaan karta. 
	Tallaabooyinka looga hortagayo. 

	
	

	Burbur ku yimaada xeyndaabka dabiiciga ah ee ku teedsan xeebta oo ay ku jiraan baabi’inta dhirta dabiiciga ah
	· Ka fogaanshaha meelaha xasaasiga ah ee deegaanka marka la baadi goobayo carada dhismaha, qururuxa iyo caro kaawada kale ee loo adeegsanayo dhismaha howlaha shaqada waddooyinka.
· Ruqsadda ama ogolaanshaha oo la weydiisto hay'adaha dawladda ee mas’uulka ka ah deegaannada.
· Iska hubi in dhamaan agabyada dhismaha oo ay ku jiraan carada iyo dhagaxaanta laga keenay goob la ogolyahay islamarkaana ka fog xeebta. 


	Wasakhda hawada iyo sawaxanka
	· Bar shaqaalaha saamaynta  hawadu oo wasakh noqoto ay ku yeelanayso caafimaadka dadka, sidoo kale u qeybi shaqaalaha afgashi (mask) ay iskaga dhowraan busta. 
· Biyo ku rushee wadada gaar ahaan carada goobta dhismaha si loo yareeyo busta.
· Ku dabool shiraac aadiidka xamuulka ee qaada ama walxo kale oo culus.
· Kusoo koob saacadaha shaqada ee dhismaha inta u dhaxaysa 7 subaxnimo iyo 5 galabnimo si loo yareeyo sawaxanka shaqada xilliga habeenkii.
· In shaqaalaha la baro tillaabooyinka lagu yareyn karo sawaxanka goobta shaqada.
· U qeybi shaqaalaha dhego gashi (qeylada iyo buuqa celinayo) marka ay ku shaqaynayaan mashiinada culus ama xaalado buuqa badan.

	wasakhowga Biyaha sakxadda dhulka/ kuwa dhulka ka hooseeya, iyo ciidda

	· In shaqaalaha lagu wacyi-geliyo sida ugu habboon ee kaydinta khataraha walxaha kiimikada, lana siiyo goobo wax lagu kaydsan karo ee ku habboon.
· In dadweynaha ay a kusoo wargeliyaan Dowladd hadii ay dhacdo in biyo-mareenada lagu soo daro qashin ama wasakh. 
· Qandaraaslaha waa in qashinka iyo haraadiga agabka dhismaha ee aan loo baahneyn uu ku qubo goobaha qashinka lagu daadiyo ee ay ogoshahay D/Hoose.
· Deyr ama gidaar in loo sameeyo warta si loo hubiyo in dadka iyo xooluhu aanay waxyeelo uga soo gaarin. 


	Khatarta daadad yimaado sababo la xiriira cufnaanta ciidda oo kororta.  
	· Hubi in meelaha loo asteeyay biyaha roobka in ay nadiif yihiin. 
· Ka fogaaw in aad shaqeysid xilli roobaadka. 
· Avoid placing working sites and equipment in flood prone areas
· iska ilaali in qalabka lagu shaqeynayo aad dhigto  meelaha u nugul fatahaada. 

	Si khaldan oo loo maareeyo qashinka. 
	· Shaqaalaha oo lagu wacyigaliyo sida ugu haboon ee loo maareeyo qashinka. 
· Qashinka ka dhasha howlaha mashruuca in la geeyo oo kaliya goobaha qashin qubka ah ee ay ogoshahay D/Hoose. 
· In weelasha qashinka lagu diyaariyo meelaha istiraatijiga ah ee goobta dhismaha, si joogto ahne loo uruuriyo, lana dhigo qashinka meelaha loo qoondeeyay. 

	In laga fogaado khataraha gaari karo dadka deriska ah la goobaha biyo mareenada, oo ay kamid tahay khatarta kaneecada, koritaanka cudur sidaha (Jeermiska) hadii aanan si haboon loo maareyn. 
	· In la kala dhowro durdurrada biyaha wasakhda ah iyo kuwa nadiifka ah. 
· In biyaha wasakheysan (Dhiiqadda roobka) loo qaado oo kaliya goobaha ku haboon ee ay ay ogoshahay D/Hoose ee Xamar. 
· In waraha loo sameeyo calaamado iyo dayr ku filan si looga hortago la fal-gelidda dadweynaha ee waraha/goobaha biyaha fadhiyaan (ay ku jiraan khataraha quusidda/yumbashada iyo cudurrada faafa) ilaa iyo inta howlaha nadiifinta/daawaynta la hirgeliyo.

	Bad-baadada waddada.
	· Ogaysii dadweynaha xirnaanshaha waddooyinka la dhisayo.
· Ku hag Dadweynaha wadooyin kale ama calaamado hagaya.
· kala shaqeey bulshooyinka deegaanka si loo hagaajiyo calaamadaha, muuqaalka iyo guud ahaan ammaanka waddooyinka


	Arrimaha Caafimaadka & Badqabka 
	· Tababar ku sii shaqaalaha sida loo qaado, loona dhigo qalabka lagu shaqeynayo, sida xaddiga miisaan ee loo ogolyahay in uu qaado.
· Isticmaal agabka bad-baadada shaqada.

	Shaqaaleysiinta oo si siman aan loo sameyn iyo dadka deegaanka oo laga reebo fursadaha shaqada. 
	· Dadka deegaanka ayaa mudnaanta la siinayaa marka ay timaado shaqaale qorista. 
· Waa in uu jiraa hanaan shaqaale qoris oo cadaalad ayadoo guddiga cabashda ee degmada ay qeyb ka noqonayaan howsha.
· Dumarka waxay qabanayaan howlaha fudud oo aan xoogga u baahneyn sida nadaafadda.  

	Shaqaaleynta Caruurta. 

	· Sida ku xusan habraaca maamulka shaqaalaha (LMP), unugga fullinta mashruuca (PIU), gaar ahaan kuwa ku shaqada leh la macaamilka bulshada waa in ay ku wacyigeliyaan dadweynaha xeerka shaqaaleysiinta caruurta iyo shuruucda Bangiga adduunka ee illaalinta caruurta iyo ahmiyadda ay caruurta u leedahaya waxbarashada.  
· Unugga fullinta mashruuca (PIU) waa in ay hubiyaan in Qandaraasluha uu u hogaansamo siyaasadaha Qaranka iyo xeerarka Bangiga Adduunka ee da'da ugu yar ee shaqaalaha mashruuca.
· Hubinta in carruur aysan ka shaqeynin howlaha dhismaha, haddii uu shaki yimaado waa in la weydiiyaan guddiga cabashooyinka degmada. 

	Isku-dhaca bulshada / Xiisadaha
	· In la kordhiyo ka qaybgalka hoggaamiyeyaasha bulshada iyo wakiillada ururada ee hannaanka qorshaynta.
· In la kordhiyo ka qaybgalka mashruuca ee wakiilada kooxaha nugul, oo ay ku jiraan haweenka iyo naafada.
· In lala socodsiiyo dadweynaha waxyaabaha ku saabsan qorshayaasha horumarineed ee hadda iyo kuwa mustaqbalka, iyo sidoo kale horumarka la sameeyay.
· In la faafiyo fariimo la gaarsiinayo dadweynaha kuwaasi oo dhaqan ahaan iyo luuqad ahaan intaba wanaagsan. 
· In markasta loo dheg raariciyo cabashooyinka dadweynaha, sidoo kalane diyaar loo ahaado in markasta ay jawaab u helaan su’aalahooda ku saabsan mashruuca. 

	Ka saarida Mashruuca ee danyarta iyo kuwa nugul
	· In la hubiyo in guddiga cabashada ee qeybta ka ah shaqaaleynta in ay si buuxda uga war qabaan siyaasadaha shaqaaleynta ee ku saabsan in dumarka iyo dadka kale ee nugul ay kamid noqdaan shaqaalaha mashruuca.  
· Waa in ay jirtaa siyaasad xaq ah oo lagula dhaqmo shaqaalaha mashruuca iyo fursadaha oo loo siman yahay
· U hoggaansanaanta Xeerka Shaqada Qaranka iyo habraaca maamulka shaqada.

	Si xun ula dhaqanka iyo ka faa’iideysiga, Dhibaateyn dhanka galmada ah, iyo tacadiyada ku saleysan jinsiga 

	· Hirgelinta Qorshaha Waxqabadka GBV ee mashruuca SURP II, oo ay ku jiraan kuwa soo socda:
· In la sameeyo hanaanka isla xisaantanka iyo wacyigalinta shaqaalaha mashruuca ee tacadiyada ku saleysan jinsiga iyo in la sameeyo xeeldheeraayaal u tababaran ka hortagga GBV.

· In dhamaan shaqaalaha ay saxiixaan xeerka anshaxa ee ku saabsan tacadiyada ku saleysan jinsiga, sidoo kale qandaraaslaha waa in u uku wacyigeliyaa shaqaalaha dhowrista xeerka. 
· In la dhiirigeliyo in goobta shaqada ay noqoto jawi rabshad la’aan ah, oo ay adagtahay in ay ka dhacaan tacadiyada ku saleysan jinsiga (GBV) 
· In habka cabashada lagu soo daro talaabooyin lagu xaqiijinayo in si cabsi la’aan ah oo qarsoodi ah loo soo gudbin karo kiisaska la xiriira GBV islamarka ay soo shaac baxaan. Sidoo kale in guddiga cabashada laga soo dhex saaro qof u xilsaaraan arrimaha GVB islamarkaana tababar lagu siiyo. 
· In la shaqaaleysiiyo adeegayaal ku xeeldheer howlaha tacadiyada ku saleysan jinsiga kuwaasi oo dhibanayaasha GBV siiyo daryeel marka ay arrimahan soo if baxaan. 
· Sharaxaad laga bixiyo hab-maamuuska iyo shuruudaha maaraynta eedaha iyo daryeelka ku habboon badbaadayaasha GVB





Habka Cabashada. 
Cabashooyinka la xiriira mashruuc-hoosaadka MHKMS II ee Muqdisho waxaa lagu soo gudbin doonaa ayadoo loo marayo waddada sixitaanka cabashada ee hoos ku muuqata. Cabashooyinka qarsoodiga ah oo ay ku jiraan kuwa la xiriira tacaddiyada xagga jinsiga ah (GBV), waa ay na soo gaari doonaan, si gaar ah ayaana wax looga qaban doonaa.  
	Cinwaan Email ah
	Xalinta.cabashada@gmail.com

	Lambar wicitaan oo lacag la’aan ah 
	2323

	1
	Diiwaan gelinta qoraalka cabashada. 
	Hal maalin gudaheed
	Gudiiga Xallinta Casbahada ee heer Degmo oo taagero ka helaaya Unugga Fulinta Mashruuca, la-taliyaha arrimaha injineeriyadda iyo kormeerka.

	2
	Baaris ku sameeynta xaqiiqada ka danbeeysa cabashada la soo gudbiyay. 
	Seddex maalmood gudahood
	Gudiiga Xallinta Casbahada ee heer Degmo oo taagero ka helaaya Unugga Fulinta Mashruuca, la-taliyaha arrimaha injineeriyadda iyo kormeerka.

	3
	Guddiga xallinta cabashada ayaa ka doodi doona qaababka lagu xallin karo cabashada. 
	Seddex maalmood gudahood.
	Gudiiga Xallinta Casbahada ee heer Degmo oo taagero ka helaaya Unugga Fulinta Mashruuca, la-taliyaha arrimaha injineeriyadda iyo kormeerka.

	4
	Dhaqan-gelinta xalka cabashada, oo hadii cabtuhu uusan ku qancin xalka, in loo fasaxo inuu racfaan qaato. 

	Afar maalin gudahood. 
	Gudiiga Xallinta Casbahada ee heer Demo, ama Gobol ama Federaal, haddii racfaan loo baahdo.

	5
	Diiwaan-geli cabashada iyo tallaabooyinka la qaaday, kadibna warbixinta u gudbi unugga fullinta mashruuca (PIU) 
	Shan maalmood gudahood.
	Gudiiga Xallinta Casbahada ee heer Degmo oo taagero ka helaaya Unugga Fulinta Mashruuca, la-taliyaha arrimaha injineeriyadda iyo kormeerka.

	6
	Haddii aan wax xal ah laga gaadhin, cabtaha waxa uu xaq u leedahay in uu kiiskiisa u gudbiyo nidaamka garsoorka ee heer-Goboleed (maxkamadda madaniga ah ee dacwadda) 
	Xilli kasta. 
	Qofka cabashada gudbiyay. 

